
 

 

 

ᐄᐳᓗ 22, 2024 

 

ᒪᓕᒐᓕᐅᖅᑎ ᔮᓐ ᒪᐃᓐ 

ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

926 Sivumugiaq, 2nd Floor,  

Iqaluit, Nunavut  

X0A 0H0 

 

ᐊᐃᖓᐃ ᒥᓂᔅᑕ ᒪᐃᓐ, 

 

ᐱᔾᔪᑎᖓ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 2023-2024−ᒥ ᓂᕆᐅᒋᔭᐅᔪᓄᑦ ᑎᑎᖅᑲᖅ 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓚᐅᖅᐳᑦ ᓂᕆᐅᒋᔭᐅᔪᑦ ᑎᑎᖅᑲᑦᑎᓐᓂ (LOE), ᓯᑎᐱᕆ 26, 2023−ᒥᒃ ᐅᓪᓗᖃᖅᑐᒥᒃ, 

ᐃᓇᖏᓚᐅᖅᑕᕐᓂᑦ ᒥᓂᔅᑕ ᑲᐅᕐᓂᕐᒥᑦ. ᓯᕗᓪᓕᕐᒥ ᑎᑎᕋᓚᐅᖅᑕᕗᑦ ᑭᐅᔾᔪᑕᐅᓪᓗᓂ ᖃᐃᕐᓂᕐᒧᑦ ᓇᒃᓯᐅᔾᔭᐅᓚᐅᖅᑐᖅ ᓄᕕᐱᕆ 

16, 2023−ᖑᑎᓪᓗᒍ. ᒫᓐᓇ ᑎᑎᕋᖅᑕᐅᔪᖅ ᐃᓱᒪᒋᔭᖃᕐᓂᖅᓴᐅᕗᖅ ᑭᐅᔾᔪᑎᑦᑎᓐᓂ 2023-24-ᒥ ᓂᕆᐅᒋᔭᐅᔪᓄᑦ ᑎᑎᖅᑲᒥᑦ. 

 

ᒫᓐᓇ ᑎᑎᕋᖅᑕᐅᔪᖅ ᐱᓯᒪᓕᕐᓂᐊᖅᐸᐃᑦ 2023-24 ᐊᕐᕌᒍ ᐃᓱᓕᓯᒪᓕᖅᐸᑦ, ᖃᐅᔨᒪᓂᐊᖅᐳᑎᑦ ᑭᖑᕙᖅᓯᒪᓂᖓᓄᑦ 

ᓂᕆᐅᒋᔭᐅᔪᓄᑦ ᑎᑎᖅᑲᖅ ᐱᔭᐅᓚᐅᖅᑐᖅ ᐊᒻᒪ ᑭᐅᔾᔪᑎᒋᓚᐅᖅᑕᕗᑦ ᑎᑎᖅᑲᖅ, ᑕᕝᕙᓂ ᑎᑎᖅᑲᒥ ᐅᖃᐅᓯᐅᔪᓕᒫᑲᓴᐃᑦ 

ᐊᓂᒍᖅᓯᒪᖕᒪᑕ. ᓂᕆᐅᒃᐳᒍᑦ 2024-25−ᒥ ᓂᕆᐅᒋᔭᐅᔪᓄᑦ ᑎᑎᖅᑲᖅ ᐱᓵᓕᓛᕐᓂᑦᑎᓐᓂ. 

 

ᑲᑎᒪᔩᑦ, ᓯᕗᓕᖅᑏᑦ, ᐊᒻᒪ ᐊᐅᓚᑦᑎᔨᒻᒪᕇᑦ ᐱᓇᓱᐊᕈᒪᕗᑦ ᑲᑑᔾᔨᓗᑕᒥᑦ ᐱᓕᕇᓐᓇᕐᓂᐊᖅᖢᑎᒡᓗ ᒐᕙᒪᒃᑯᑦ ᑐᕌᒐᖏᓐᓂᒃ 

ᑲᔪᓯᑎᑦᑎᓇᓱᒡᓗᑎᒃ. 

 

ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᖅ ᐃᓕᓐᓂᐊᕐᓂᕐᒧᓪᓗ ᐸᕐᓇᐅᑎᑦ 

 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᓱᐊᕈᒪᕗᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᓂᑦ ᑭᒡᒐᖅᑐᐃᔪᓂᑦ ᐃᖅᑲᓇᐃᔭᖅᑎᓂᑦ ᑲᔪᓯᑎᑦᑎᖁᓪᓗᒋᑦ. ᐃᓄᖕᓂᑦ ᐃᖅᑲᓇᐃᔭᖅᑎᑕᐅᔪᑦ ᐅᓄᕐᓂᖏᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᖁᑦᑎᓛᖑᖃᑕᐅᕗᖅ ᒐᕙᒪᒃᑯᑦ ᐊᕕᒃᑐᖅᓯᒪᓂᖏᓐᓂ, 57% ᐃᖅᑲᓇᐃᔮᖃᐃᓐᓇᖅᑐᑦ ᐊᒻᒪ 

ᐃᖅᑲᓇᐃᔭᓚᐅᑲᖕᓂᐊᖅᑐᑦ, 70% ᐃᖅᑲᓇᐃᔮᖃᓚᐅᑲᒃᑐᑦ ᐊᒻᒪ 92% ᐃᓇᖐᕙᒃᑐᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐱᓕᕆᕙᓪᓕᐊᕗᑦ ᐃᖅᑲᓇᐃᔭᐃᓐᓇᕐᓂᐊᖅᑐᑦ ᖃᔅᓯᐅᓂᖓᓂᒃ ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ, ᐃᓚᒋᔭᐅᓪᓗᓂ 

ᐃᓂᑖᖅᑎᑕᐅᓯᑲᐅᑎᒋᓂᐊᖅᑐᓂᒃ ᕿᓂᖅᖢᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᒋᔭᐅᔪᓂᒃ ᐱᓕᕆᖃᑦᑕᖅᓯᒪᔪᓂᒃ 

ᐃᖅᑲᓇᐃᔭᖅᑎᑕᐅᓚᐅᑲᒃᑐᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᓚᐅᑲᖃᑦᑕᖅᑐᓂᒃ.   

ᐃᓄᖕᓂᑦ ᓯᕗᓕᖅᑎᙳᖅᐸᓪᓕᐊᔪᓂᑦ ᐱᓕᕆᐊᒃᓴᑦ: ᓇᓗᓇᐃᖅᓯᓇᓱᒃᐸᓪᓕᐊᕗᑦ ᖃᓄᖅ ᖃᐅᔨᓴᒃᑲᓐᓂᕈᓐᓇᕐᒪᖔᑕ 

ᐃᓂᖃᖅᐸᒌᖅᑐᓂᒃ ᐃᓄᖕᓂᒃ ᐃᖅᑲᓇᐃᔮᕆᔭᐅᔪᒪᔪᓂᒃ ᐸᕐᓇᐅᑎᓂᒃ ᐊᒻᒪ ᐃᓄᐃᑦ ᐃᖅᑲᓇᐃᔭᖅᑎᙳᖅᐸᓪᓕᐊᔪᑦ 

ᐃᓚᐅᑎᑕᐅᓗᑎᒃ ᓯᕗᓕᖅᑎᙳᖅᐸᓪᓕᐊᔪᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᖃᑎᖃᖃᑦᑕᕐᓂᐊᖅᑐᑦ ᐃᓄᖕᓂᒃ 

ᐃᖅᑲᓇᐃᔭᖅᑎᓂᒃ ᖃᐅᔨᓴᕐᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᖏᓐᓂᒃ. 

 1-866-710-4200 

 867-793-4225 

 www.qec.nu.ca 

 

 ᑐᕌᕈᑖ 580 

ᐃᖃᓗᐃᑦ, ᓄᓇᕗᑦ 

X0C 0A0 

 

ᑎᑎᕋᖃᕐᕕᖓ 580 

ᐃᖃᓗᐃᑦ, ᓄᓇᕗᑦ  

X0C 0A0  

  P.O. Box 580 

ᐃᖃᓗᐃᑦ, ᓄᓇᕗᑦ 

X0C 0A0 

 

C.P. 580 

ᐃᖃᓗᐃᑦ, ᓄᓇᕗᑦ 

X0C 0A0 

 

ᐃᖅᑲᓇᐃᔮᖅᑖᕋᓱᖕᓂᕐᒧᑦ ᐱᓕᕆᐊᒃᓴᑦ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓕᓴᖅᓯᕗᑦ ᐃᑲᔫᑎᖃᒻᒪᕆᖕᓂᖏᓐᓂᒃ ᓄᓇᓕᖕᓂ ᓴᓇᔨᒃᓴᓂᒃ 

ᐃᖅᑲᓇᐃᔭᖅᑎᑖᕐᓂᐊᕐᓗᓂ ᐊᒻᒪ ᒪᐃ 2023-ᒥ ᒥᓂᔅᑕᐅᖃᑎᒌᓂᒃ ᐊᖏᖅᑕᐅᓇᓱᓚᐅᖅᐳᑦ ᑎᓴᒪᓂᒃ 

ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᓂᒃ ᐃᖅᑲᓇᐃᔭᖅᑎᙳᕆᐅᖅᓴᔪᓂᒃ, ᐅᑯᓂᖓᓗ ᒪᕐᕉᒃ ᐃᓅᒃ ᑎᒃᑯᐊᖅᑕᐅᔫᒃ ᐅᐊᔭᓕᕆᔨᓄᑦ ᐊᒻᒪ 

ᐱᖁᑎᓕᕆᔨᒧᑦ. ᑖᒃᑯᐊ ᒪᕐᕉᒃ ᐃᖅᑲᓇᐃᔮᒃ ᓇᓗᓇᐃᖅᑕᐅᓂᐊᖅᑑᒃ ᖁᓪᓕᒃᑯᑦ ᑭᙴᒪᔭᖏᑦ ᖃᐅᔨᓴᖅᑕᐅᓚᐅᕐᓗᑎᒃ. ᑕᒪᕐᒥᒃ 

ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔮᒃᓴᑦ ᑐᕌᖓᕗᑦ ᐃᓄᖕᓄᑦ ᐃᓐᓄᒃᑕᐅᖁᓪᓗᒋᑦ ᐃᖅᑲᓇᐃᔭᕐᓗᑎᒃ ᐊᔪᕈᓐᓃᖅᓴᕐᓂᐊᖅᑐᓂᒃ 

ᐊᒃᑐᐊᓂᓕᖕᓄᑦ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᖅᑎᑕᐅᓗᑎᒃ ᐃᓕᓐᓂᐊᖅᓯᒪᔪᒥᑦ ᑲᒪᔨᖃᕐᓗᑎᒃ ᓴᓇᔨᒥᒃ ᓴᓇᔨᙳᕆᐅᖅᓴᔪᒥᓪᓘᓐᓃᑦ.    

 

ᓄᓇᓕᖕᓂ ᒪᑭᒪᔾᔪᑎᓄᑦ ᐸᕐᓇᐅᑎᑦ  

 

ᐅᑭᐅᖅᑕᖅᑐᒥ ᐆᒻᒪᖁᑎᑦ ᑮᓇᐅᔭᖏᑦ: ᐱᒻᒪᕆᐅᕗᖅ ᐃᓕᓴᖅᓯᓗᓂ ᑲᒪᒋᔭᒃᓴᖃᖅᐳᑦ ᒐᕙᒪᑐᖃᒃᑯᓐᓂᒃ 

ᐱᓕᕆᖃᑎᒌᓕᖅᑎᑦᑎᒃᑲᓐᓂᕐᓗᑎᒃ, ᐊᓯᖏᓐᓂᒡᓗ ᑮᓇᐅᔭᖃᖅᑎᑦᑎᕙᒃᑐᓂᒃ, ᑲᔪᓯᑎᑦᑎᓂᐊᕐᓗᑎᒃ ᖃᓄᖅᑑᕈᑎᒃᓴᓂᒃ 

ᐊᓯᔾᔨᒋᐊᒐᒃᓴᓂᒡᓗ ᐆᒻᒪᖅᑯᑎᓂᒃ ᐱᓕᕆᐊᖑᕙᓪᓕᐊᔪᒪᔪᓂᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᑲᒪᒋᔭᒃᓴᕆᔭᐅᖕᒪᑦ ᑕᒪᐃᓐᓂᒃ 

ᒐᕙᒪᐅᔪᓂᒃ, ᑖᒃᑯᐊᑐᐊᖑᙱᖦᖢᑎᒡᓗ ᐆᒻᒪᖅᑯᑎᒥᒃ ᐱᔭᒃᓴᖃᖅᑎᑕᐅᓪᓗᑎᒃ ᐆᒻᒪᖅᑯᑎᖃᑦᑎᐊᖅᑎᑦᑎᓂᕐᒥᒃ.  ᐊᒻᒪᓗᑦᑕᐅᖅ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖁᑎᒋᔭᐅᔪᑦ, ᐋᖅᑭᒃᑕᐅᓯᒪᓪᓗᓂ ᐃᓱᓕᓛᖅᖢᓂ 2027-28−ᒥ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᖃᑎᖃᖅᐳᑦ ᐆᒻᒪᖅᑯᑎᓕᕆᔨᒃᑯᓐᓂ ᑲᓇᑕᒥ ᓇᓗᓇᐃᖅᓯᓇᓱᒃᖢᑎᒃ 

ᑮᓇᐅᔭᖅᑖᕆᔭᐅᔪᓐᓇᖅᑐᓂᒃ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ ᐊᑐᕈᓐᓇᕐᓗᑎᒃ ᐆᒻᒪᖅᑯᑎᖃᕐᕕᖕᓂᒃ ᓴᓇᕙᓪᓕᐊᖏᓐᓇᖁᓪᓗᒋᑦ 

ᐊᓯᔾᔨᕐᓗᒋᓪᓗ ᓄᑕᐅᔪᓐᓃᖅᐸᓪᓕᐊᔪᑦ ᒪᑭᒪᔾᔪᑎᑦ ᓄᓇᓕᑦᑎᓐᓂ. ᑕᒪᓐᓇ ᐱᕚᓪᓕᕈᑕᐅᔪᓐᓇᖅᑐᖅ ᐱᓕᕆᖃᑎᒌᖕᓂᐅᔪᖅ ᑲᓇᑕᒥᑦ 

ᐆᒻᒪᖅᑯᑎᓕᕆᔨᒃᑯᓐᓂᑦ ᐊᒃᑐᐃᓂᖃᕐᒪᑦ ᒫᓐᓇ ᓯᕗᓂᑦᑎᓐᓂᓪᓗ ᑐᒃᓯᕋᐅᑎᓂᑦ ᑮᓇᐅᔭᓄᑦ.   

 

ᐆᒻᒪᖁᑎᓕᕆᓂᕐᒧᑦ ᐱᓕᕆᐊᒃᓴᑦ: ᑲᑎᒪᔩᑦ ᐊᒻᒪ ᒥᓂᔅᑕᐃᑦ ᑲᑎᒪᔨᖏᑦ ᐱᖓᓱᓂᒃ ᐃᖅᑲᓇᐃᔮᒃᓴᓂᒃ ᐊᖏᓚᐅᖅᐳᑦ 

ᐱᓕᕆᐊᖃᓪᓗᐊᑕᖅᑐᓂᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᐃᑲᔪᖅᑐᐃᑦᑎᐊᒃᑲᓐᓂᕈᒪᓪᓗᑎᒃ ᐅᓄᖅᓯᒋᐊᖅᑐᓂᑦ 

ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᐱᓕᕆᐊᒃᓴᓂᒃ ᐃᓱᒪᒋᔭᖃᖅᑐᑦ ᐱᕕᒃᓴᖃᖅᑎᑦᑎᓪᓗᑎᒡᓗ ᒫᓐᓇ ᐊᐅᓚᐅᓯᕆᔨᓂᑦ 

ᐃᖅᑲᓇᐃᔭᖅᑎᓂᒃ, ᐊᐅᓚᑕᐅᓗᑎᒃ ᐃᓄᑭᓐᓂᖅᓴᐅᓗᑎᒃ, ᑲᒪᒋᔭᖃᓪᓗᐊᑕᕐᓗᑎᒃ ᐊᐅᓚᐅᑎᖃᕐᕕᖕᓂ ᓯᕗᓪᓕᐅᔾᔭᐅᔪᒪᔪᑦ. 

ᑲᒪᒋᔭᒃᓴᕆᔭᐅᔪᑦ ᑖᒃᑯᓄᖓ ᓄᑖᓄᑦ ᐱᓕᕆᐊᒃᓴᓄᑦ ᐱᖃᓯᐅᔾᔨᒋᕗᖅ ᖃᐅᔨᓴᖅᑐᓂᑦ ᑮᓇᐅᔭᖁᑎᒋᔭᐅᔪᓐᓇᖅᑐᑦ 

ᐅᓄᖅᓯᒋᐊᖁᓪᓗᒋᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐊᓯᔾᔨᒋᐊᒐᒃᓴᓄᑦ ᐆᒻᒪᖅᑯᑎᓄᑦ.    

 

ᐆᒻᒪᖅᑯᑎᓕᕆᔨᒃᑯᑦ ᐊᓯᔾᔩᔭᕆᐊᖃᓚᐅᖅᑐᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓄᑦ ᐱᓕᕆᐊᒃᓴᓂᑦ ᐱᓕᕆᕝᕕᖕᒥᓂ ᓯᓚᑖᓂᓪᓗ 

ᐅᖃᐅᓯᐅᔪᑦ ᒪᓕᒃᖢᒋᑦ. ᐊᑐᕆᐊᓖᑦ ᒪᓕᒋᐊᓖᓪᓗ ᐱᔨᑦᑎᕋᕐᓂᕐᒧᑦ ᓄᑖᙳᕆᐊᖅᑕᐅᓚᐅᕐᒥᔪᑦ ᐊᒃᑐᐊᓂᖃᖁᓪᓗᒍ 

ᐊᓯᔾᔨᕆᐊᓕᖕᓂᑦ ᑲᔪᓯᑦᑎᐊᖁᓪᓗᒍ ᐱᓕᕆᐊᒃᓴᖅ.  ᓇᓗᓇᐃᖅᑕᐅᖅᓯᒪᔪᑦ ᐱᓕᕆᐊᒃᓴᑦ ᐊᓯᔾᔨᖅᑕᐅᔪᑦ ᐅᑯᐊᖑᕗᑦ: 

 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄ ᐱᓕᕆᐊᖑᔪᑦ (NMP) 
 

ᐋᒡᒌᓯ 2023−ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᐃᑦ ᐊᖏᕈᑎᖓᓂ ᐱᓚᐅᖅᐳᑦ ᐅᑯᓄᖓ ᐊᓯᔾᔨᖅᑕᐅᔪᓄᑦ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᑦ:   

 

• ᐅᓄᖅᓯᒋᐊᖅᑎᓪᓗᒋᑦ ᐃᓛᒃᑰᖅᑐᑦ ᐊᑭᓕᖅᓱᐃᔨᑦ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᓄᑦ ᐱᔪᓐᓇᕐᓂᕆᔭᐅᔪᖅ 

ᑭᒡᓕᖃᓕᕐᓗᓂ 10 kW−ᒥᑦ 15 kW−ᒧᑦ. 

• ᖃᐅᔨᓴᕈᑕᐅᔪᖅ ᐅᓂᒃᑳᓕᐅᕐᓗᓂᓗ ᑮᓇᐅᔭᓂᑦ ᐊᒃᑐᐃᔾᔪᑕᐅᔪᓂᒃ ᐱᓕᕆᐊᖑᔪᖅ (ᑮᓇᐅᔭᓕᐊᕆᔭᐅᕙᓪᓕᐊᔪᑦ 

ᐊᓯᐅᔨᔭᐅᔪᑦ ᖃᔅᓯᐅᓂᖓ ᒪᓕᒡᓗᒍ ᑮᓇᐅᔭᖅᑖᕆᔭᐅᕙᓪᓕᐊᔭᕆᐊᓕᖕᓂ).  

• ᐅᓄᖅᓯᒋᐊᖅᑎᓪᓗᒋᑦ ᕼᐋᒻᒪᓚᒃᑯᑦ ᐊᑭᓕᒃᓴᖃᐅᑎᖏᑦ ᐊᑕᐅᓯᕐᒥ ᒪᕐᕉᖕᓄᑦ ᐊᑭᓕᒃᓴᖃᐅᑎᑦ. 

• ᐲᖅᑕᐅᓚᐅᖅᑐᖅ ᒫᔾᔨ 31−ᒥ ᐊᒥᐊᒃᑯᖏᑦ ᐋᖅᑭᒋᐊᖅᑕᐅᒃᑲᓐᓂᖅᑎᓪᓗᒋᑦ.   

ᐃᓛᒃᑯᑦ ᐆᒻᒪᖅᑯᑎᓕᐅᖅᑏᑦ (IPP)   
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑎᓕᐅᓵᓚᐅᖅᑐᑦ ᓄᓇᕘᒥ ᓯᕗᓪᓕᖅᐹᑦᑎᐊᖓᓂ ᐆᒻᒪᖅᑯᑎᓄᑦ ᓂᐅᕕᕐᓂᕐᒧᑦ ᐊᖏᕈᑎᒥᑦ 

ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪ ᓄᓇᕗᒻᒥ ᐅᑭᐅᖅᑕᖅᑐᒥ ᐆᒪᔪᓕᕆᔨᒃᑯᓐᓂ ᐊᓄᕆᒨᖅᑐᒧᑦ ᐆᒻᒪᖅᑯᑎᒧᑦ ᐱᓕᕆᐊᒃᓴᒥᒃ ᓴᓂᑭᓗᐊᕐᒥ. 

ᐊᓯᖏᓐᓂᒃ ᐃᓛᒃᑯᑦ ᐆᒻᒪᖅᑯᑎᓕᐅᖅᑎᖃᖅᑐᖅ ᐊᔾᔨᒌᙱᑦᑑᑕᐅᓪᓗᑎᒃ ᐱᓇᔫᑎᖏᑦ ᖃᐅᔨᓴᖅᑕᐅᔾᔪᑎᖏᓪᓘᓐᓃᑦ ᒥᓂᔅᑕ 

ᐊᖏᓚᐅᖅᑎᓪᓗᒍ ᓯᕗᓪᓕᖅᐹᖅᓯᐅᑎᒥᒃ ᐊᖏᖅᑕᐅᖁᓪᓗᒍ ᐊᑐᓕᖅᑎᑕᐅᖁᓪᓗᒍ ᐱᓕᕆᐊᒃᓴᖅ ᑎᓯᐱᕆ 31, 2023−ᒧᑦ ᑎᑭᓪᓗᒍ, 

ᑎᓕᓯᔾᔪᑎᖃᕐᓗᑎᒃ ᑐᓂᓯᖁᔭᐅᓗᑎᒃ ᐊᑐᐊᒐᕐᒥᒃ ᑐᒃᓯᕋᐅᑎᒥᒃ ᒥᓂᔅᑕᐅᖃᑎᒌᓄᑦ ᐊᕐᕌᒍ ᐃᓱᓕᓚᐅᙱᓐᓂᖓᓂ. ᐃᓛᒃᑯᑦ 

ᐆᒻᒪᖅᑯᑎᓕᐅᖅᑏᑦ ᐊᑐᐊᒐᖓ ᒪᕐᕈᐃᖅᖢᓂ ᑭᒃᑯᑐᐃᓐᓇᓂᒃ ᐅᖃᖃᑎᒌᒍᑕᐅᓚᐅᖅᐳᖅ ᓇᓗᓇᐃᔭᖅᓯᒪᔪᓂᒡᓗ ᕿᒥᕐᕈᔭᐅᓪᓗᓂ 

ᐊᑭᒋᓂᐊᖅᑕᖓ, ᐃᓚᓕᐅᔾᔭᐅᒋᓪᓗᑎᒡᓗ ᐅᖃᐅᓯᐅᓯᒪᔪᑦ ᐱᓕᕆᖃᑕᐅᔪᒪᔪᓂᑦ ᑎᒍᒥᐊᖅᑎᐅᖃᑕᐅᔪᓂᑦ 

ᐱᓇᔪᑐᐃᓐᓇᕆᐊᓕᖕᓄᓪᓗ. ᑖᓐᓇ ᐊᑐᐊᒐᖅ ᕿᒥᕐᕈᔭᐅᓚᐅᖅᐳᖅ ᐊᖏᖅᑕᐅᓪᓗᓂᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

 
 

ᖃᒪᓂ'ᑐᐊᕐᒥ ᐊᖓᔪᖅᑳᖃᕐᕕᑦ: ᓄᑖᖅ ᑐᑦᑕᕐᕕᒃ ᐅᒃᑯᐃᓚᐅᖅᑐᖅ ᑭᒃᑯᓕᒫᓄᑦ ᐊᐃᕆᓕ 2023−ᒥᑦ. 

ᐅᒃᑯᐃᖅᑕᐅᓪᓚᕆᓚᐅᙱᒃᑲᓗᐊᖅᖢᓂ ᐃᒡᓗᕐᔪᐊᖅ ᓯᑎᐱᕆ 29−ᒥᑦ ᓯᓚᓗᖕᓂᖓᓄᑦ ᐊᐅᓪᓚᕐᓂᐊᖅᑐᓪᓗ ᓄᖅᑲᖅᑎᑕᐅᓪᓗᑎᒃ, 

ᓄᓇᓕᖕᓂ ᓱᓕ ᓂᕆᕕᒡᔪᐊᖅᑎᑕᐅᓚᐅᖅᐳᑦ ᓯᕗᓕᖅᑎᓗ ᐃᓕᓴᖅᓯᔪᓐᓇᖅᓯᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᐅᑯᑖᒃᑐᓂᑦ ᐃᓕᓴᕆᔭᐅᔾᔪᑎᓂᑦ.  

 
 

ᖁᕐᓗᖅᑐᕐᒥ ᐆᒻᒪᖅᑯᑎᖃᕐᕕᒃ:  

ᑖᓐᓇ ᐱᓕᕆᐊᒃᓴᖅ ᑭᒃᑯᑐᐃᓐᓇᕐᓄᑦ ᐊᑭᑦᑐᕋᐅᑕᐅᔪᓐᓇᓚᐅᙱᒻᒪᑦ ᑎᓴᒪᐃᖅᓱᖅᖢᓂ, ᐱᔪᓐᓇᕐᓂᖃᖅᑐᓂᒃ ᐊᑭᑦᑐᕋᐅᑎᓂᒃ 

ᐱᑎᑕᐅᔪᖃᕋᔭᙱᖦᖢᓂ ᑭᖑᓂᐊᒍᑦ ᐊᑭᑦᑐᕋᐅᑎᓂᒃ ᒫᓐᓇ ᓂᐅᕐᕈᑎᖃᕐᕕᒋᔭᐅᔪᓂᒃ.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐊᑐᖅᑕᐅᖔᕐᓂᐊᖅᑐᒥᒃ ᐱᔭᕆᐊᖃᓚᐅᖅᐳᑦ ᑖᓐᓇ ᐱᓕᕆᐊᖑᔪᖅ ᐱᐊᓂᒃᑕᐅᔪᓐᓇᑦᑎᐊᖁᓪᓗᒍ ᐱᔭᕇᖅᓯᒪᕝᕕᒃᓴᖓ 

ᐊᓂᒍᓚᐅᙱᑎᓪᓗᒍ ᐊᖏᖅᑕᐅᓯᒪᔪᓪᓗ ᑮᓇᐅᔭᑦ ᑭᒡᓕᖏᓐᓂ.  ᑕᐃᒪᓕ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᐅᖃᑎᒌᓄᑦ 

ᐊᖏᖅᑕᐅᓇᓱᒋᐊᖃᓚᐅᖅᐳᑦ ᐋᒡᒌᓯ 2023−ᒥ, ᐱᔭᐅᓚᐅᖅᖢᓂ, ᓯᕗᓪᓕᖅᐹᒥ ᐅᖃᖃᑎᒌᒍᑕᐅᖁᓪᓗᒍ ᕿᑎᕐᒥᐅᑦ 

ᑯᐊᐳᕇᓴᒃᑯᖏᓐᓂ, ᐃᓄᐃᑦ ᓇᖕᒥᓂᕆᔭᖏᑦ ᑲᑐᔾᔨᖃᑎᒌᑦ ᐱᓕᕆᖃᑎᒌᑦᑎᐊᓪᓚᕆᒃᑐᓂᑦ ᐊᒻᒪ ᐱᓕᕆᑦᑎᐊᖅᑐᓂᒃ 

ᐊᕕᒃᑐᖅᓯᒪᔪᓂ.    

 
 

ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ ᐊᒻᒪ ᐃᒡᓗᓕᖕᒥ ᐊᐅᓚᐅᑎᖃᕐᕕᖏᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᖏᔪᓂᒃ ᐱᓕᕆᐊᒃᓴᓄᑦ ᐱᔪᓐᓇᐅᑎᖃᖅᐳᑦ ᐱᖓᓱᑦ ᐆᒻᒪᖅᑯᑎᖃᕐᕖᑦ 

ᓴᓇᔭᐅᓂᐊᕐᓂᖏᓐᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᕿᓂᖅᐳᑦ ᑕᒪᐃᓐᓂᒃ ᖃᓄᖅᑑᕈᑎᒃᓴᓂᒃ ᐱᒋᐊᖅᑎᑦᑎᔪᒪᓪᓗᑎᒃ 

ᑖᒃᑯᓂᖓ ᐱᓕᕆᐊᒃᓴᓂᒃ.  

 

ᐃᖃᓗᖕᓂ ᐊᐅᓚᐅᑎᑦ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᓕᐊᓇᐃᒍᓱᒃᑐᑦ ᑐᓴᖅᑎᑦᑎᔭᕆᐊᒃᓴᖅ ᓄᑖᖅ ᐊᐅᓚᐅᑎᑦ ᐊᒻᒪ ᐱᖁᑎᑦ 

ᐊᑦᑕᕐᓇᙱᑦᑐᒃᑯᑦ ᓅᑎᑕᐅᓚᐅᕐᒪᑦ ᐃᖃᓗᐃᑦ ᑐᓚᒃᑕᕐᕕᖓᓂ ᐊᐅᓚᐅᑎᖃᕐᕕᖕᒧᑦ ᐅᑐᐱᕆ 25−ᖑᑎᓪᓗᒍ.  ᐊᐅᓚᐅᑎᑦ 



 

 

4 

 1-866-710-4200 

 867-793-4225 

 www.qec.nu.ca 

 

 ᑐᕌᕈᑖ 580 

ᐃᖃᓗᐃᑦ, ᓄᓇᕗᑦ 

X0C 0A0 

 

ᑎᑎᕋᖃᕐᕕᖓ 580 

ᐃᖃᓗᐃᑦ, ᓄᓇᕗᑦ  

X0C 0A0  

  P.O. Box 580 

ᐃᖃᓗᐃᑦ, ᓄᓇᕗᑦ 

X0C 0A0 

 

C.P. 580 

ᐃᖃᓗᐃᑦ, ᓄᓇᕗᑦ 

X0C 0A0 

 

ᐊᓯᔾᔨᖅᑕᐅᓛᖅᑐᑦ ᒪᐃ/ᔫᓂ 2024−ᒥ, ᐃᓕᐅᖅᑲᖅᑕᐅᓗᑎᒃ ᐊᑐᓕᖅᑎᑕᐅᓗᑎᒡᓗ ᓄᑖᑦ ᐊᐅᓚᐅᑎᑦ ᐱᐊᓂᒃᑕᐅᓛᖅᑐᑦ 

ᓄᕕᐱᕆ 2024−ᒥ.   

 
 
 

ᐊᓯᐊᒍᑦ ᐊᐅᓚᔪᓐᓇᐅᑎᑦ 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓇᓱᐃᓐᓇᖃᑦᑕᖅᐳᑦ ᐊᓯᖔᖏᓐᓂᒃ ᐊᐅᓚᔪᓐᓇᐅᑎᓂᒃ ᐋᖅᑭᒋᐊᕈᑕᐅᓗᑎᒃ ᐃᒐᓯᐅᑎᒧᑦ 

ᐊᑐᖅᑕᐅᔪᒧᑦ, ᓈᒻᒪᙱᓪᓕᐅᕈᑕᐅᙱᖦᖢᑎᒃ ᐱᓕᕆᐊᒃᓴᖏᓐᓂᒃ ᐊᑦᑕᕐᓇᙱᑦᑐᓂᒃ ᐆᒻᒪᖅᑯᑎᖃᖅᑎᑦᑎᓗᑎᒃ.  

ᖃᐅᔨᓴᕐᓂᐊᖅᑐᑦ ᐃᓚᐅᓂᐊᖅᑐᓪᓗ ᑲᑎᒪᔪᓂᑦ ᐊᒃᑐᐊᓂᖃᖅᑐᒥᑦ ᓄᓇᒥᙶᖅᑐᒥᑦ ᐆᓇᖅᑐᒥᑦ, ᒥᑭᑦᑐᑦ ᐊᐅᓚᐅᑎᖃᕐᕕᑦ 

ᐃᒪᕐᒨᖅᑐᓪᓗ ᐱᐊᓂᒃᑕᐅᓯᒪᓕᖅᑐᑦ, ᑕᒪᒃᑯᐊ ᓄᑖᙳᖅᐸᓪᓕᐊᔪᑦ ᓱᓕ ᐊᑐᖅᑕᐅᔪᓐᓇᔾᔮᙱᑦᑐᑦ ᖃᓂᑦᑐᒃᑯᑦ ᓄᓇᕗᒻᒥ.  

ᐊᓄᕆᒨᖅᑐᑦ ᓯᕿᓂᕐᒨᖅᑐᓪᓗ ᓱᓕ ᐆᒻᒪᖅᑯᑎᒋᔭᐅᓪᓗᐊᑕᕐᓂᐊᖅᑐᑦ ᑐᕌᒐᖃᕐᓗᑎᒃ ᐊᑐᓕᖅᑎᑕᐅᔪᒪᓪᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᖅᑯᑎᒋᓗᒋᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓄᑦ ᐱᓕᕆᐊᒃᓴᑦ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑲᓇᑕᒥ ᐆᒻᒪᖅᑯᑎᓕᕆᔨᑐᐊᖑᕗᑦ ᓴᖅᑭᑦᑎᓯᒪᙱᖦᖢᑎᒃ ᓄᓇᓕᖕᓂ ᐊᑐᒃᑲᓐᓂᕈᓐᓇᖅᑐᓂᒃ 

ᐆᒻᒪᖅᑯᑎᓂᒃ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᒃ ᐆᒻᒪᖅᑯᑎᓂᒃ, ᐅᖅᓱᐊᓗᖕᒥ ᐊᑐᓪᓚᕆᓕᖅᖢᑎᒃ. ᒫᓐᓇᐅᔪᕐᓕ ᑕᐃᒪ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑐᐃᓐᓇᕆᐊᖃᕐᓂᐊᖅᐳᑦ ᐅᖅᓱᐊᓗᖕᒥᑦ ᐱᓕᕆᐊᒃᓴᑎᒃ ᑲᔪᓯᖁᓪᓗᒋᑦ ᐊᑦᑕᖕᓇᙱᑦᑐᒥᑦ, ᓈᒻᒪᒃᑐᒥᑦ 

ᐊᑭᑐᓗᐊᙱᑦᑐᒥᒡᓗ ᐆᒻᒪᖅᑯᑎᖃᖅᑎᑦᑎᓗᑎᒃ ᓄᓇᕗᒻᒧᑦ.   

  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᐸᓪᓕᐊᕗᑦ ᐱᖓᓱᓂᒃ ᑭᖑᕝᕕᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᐃᖅᑲᓇᐃᔮᒃᓴᓂᒃ; 

ᐃᓚᖓᑦ ᑲᒪᒋᔭᖃᕐᓂᐊᖅᑐᖅ ᑮᓇᐅᔭᖅᑖᕆᔭᐅᔪᓐᓇᖅᑐᓂᑦ ᖃᐅᔨᓴᖅᐸᒡᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓇᔪᒍᓐᓇᑐᐃᓐᓇᕆᐊᓕᖏᓐᓂ ᓇᒃᓯᐅᑎᓗᒍᓗ ᐱᓇᔫᑎᖏᑦ, ᑮᓇᐅᔭᓂᒡᓗ ᐅᓂᒃᑳᓕᐅᖅᐸᒡᓗᑎᒃ ᑮᓇᐅᔭᓕᕆᔨᒃᑯᓐᓄᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑐᒐᒃᓴᖏᓐᓂᒃ ᐊᐅᓚᑦᑎᔪᓐᓇᓚᐅᙱᒻᒪᑕ ᐊᕐᕌᒍᓂ ᐊᓂᒍᓵᖅᑐᓂᑦ.  ᐱᐅᓇᔭᖅᐳᖅ ᓄᓇᕗᑦ ᒐᕙᒪᒃᑯᑦ 

ᐃᒻᒪᖄ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᖓᓂ ᐅᕝᕙᓘᓐᓃᑦ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᓐᓂ ᐊᖅᑯᑎᖃᕐᓗᑎᒃ 

ᐊᐅᓚᑦᑎᕙᒃᑐᑦ ᒐᕙᒪᑐᖃᒃᑯᑦ ᐊᖏᕈᑎᖏᓐᓂᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᒪᑦᑎᐊᖁᓪᓗᒋᑦ ᑮᓇᐅᔭᓕᒫᓂᒃ 

ᐊᑐᖅᑕᐅᔪᓐᓇᖅᑐᓂᒃ ᐊᓯᖔᖏᓐᓂ ᐆᒻᒪᖅᑯᑎᓂᑦ ᐊᒃᑐᐊᓂᓕᖕᓂᑦ ᐊᒻᒪ ᐃᑲᔪᖅᐸᒃᖢᑎᒃ ᑐᒃᓯᕋᐅᑎᓕᐅᖅᐸᓪᓕᐊᔪᓂᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓯᒪᓕᖅᑐᑦ ᐅᓄᓛᕆᔪᓐᓇᖅᑕᖓᓂ ᑮᓇᐅᔭᓂᒃ ᐊᑐᐃᓐᓇᐅᔪᓂᒃ CERRC−ᑯᑎᒍᑦ ᐊᒻᒪ AEF−ᑯᑦ 

(ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᑦ, ᐊᓯᐊᒎᙱᑦᑐᖅ); ᑖᒃᑯᐊ ᐱᓕᕆᐊᒃᓴᖏᑦ ᐃᓱᓕᕝᕕᒃᓴᖃᖅᐳᑦ ᐊᒻᒪ ᑭᒡᓕᖏᓐᓂ 

ᑐᑭᒧᐊᒃᑎᑕᐅᓪᓗᑎᒃ ᑲᓇᑕᒥ.  ᑕᐃᒪᐃᒻᒪᑦ, ᐆᒻᒪᖅᑯᑎᓕᕆᔨᒃᑯᑦ ᑎᓕᐅᕆᔾᔪᑎᒥᒃ ᒪᓕᒍᓐᓇᙱᓚᑦ. "ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ  

ᑮᓇᐅᔭᖅᑖᕆᐊᖃᖅᐳᑦ ᐅᖅᓱᐊᓗᖕᒥᑦ ᐊᑐᙱᓐᓂᖅᓴᐅᖁᓪᓗᒋᑦ ᐊᒻᒪ ᐃᓯᐊᕿᙱᓐᓂᖅᓴᐅᖁᓪᓗᒍ ᐊᑐᓕᖅᑎᑦᑎᓂᒃᑯᑦ 

ᐆᒻᒪᖅᑯᑎᑐᓗᐊᙱᑦᑐᓂᒃ ᐊᐅᓚᐅᑎᓂᒃ ᐊᒻᒪ ᐊᓯᖔᖏᓐᓂ ᓄᑖᓂᒃ ᐆᒻᒪᖅᑯᑎᓂᒃ". ᑭᓯᐊᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᖃᐅᔨᓴᖅᐸᓪᓕᐊᖏᓐᓇᕐᓂᐊᖅᐳᑦ ᐱᓕᕆᖃᑎᖃᕐᓗᑎᒡᓗ ᓇᖕᒥᓂᖃᖃᑕᐅᔪᓕᒫᓂᒃ ᓄᑖᓂᒃ ᑭᖑᕝᕕᕈᓐᓇᖅᑐᓂᒃ 

ᑮᓇᐅᔭᖅᑖᕆᔭᐅᔪᓐᓇᖅᑐᓂᒃ ᐱᔪᓐᓇᖁᓪᓗᒋᑦ ᐱᓕᕆᐊᒃᓴᒥᓂᒡᓗ ᑲᔪᓯᑎᑦᑎᕙᓪᓕᐊᖏᓐᓇᕐᓗᑎᒃ ᓄᓇᕗᒥᐅᓄᑦ. 

 

ᖃᐅᔨᓴᖅᑎᒻᒪᕆᒃ ᐊᒻᒪᓗ ᓇᐃᓴᖅᑕᐅᔪᓂᑦ ᐊᐅᓚᑦᑎᔾᔪᑎᑦ: 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᐃᓚᒋᓪᓗᒋᑦ ᑲᑎᒪᔩᑦ, ᖃᐅᔨᓴᖅᑎᒻᒪᕆᖕᒧᑦ ᐃᓱᒪᒋᔭᐅᔪᓂᒃ 

ᐊᑐᖅᐸᓪᓕᐊᓕᓚᐅᖅᑐᑦ ᐱᔾᔪᑎᒋᓪᓗᒍ ᓈᒻᒪᙱᑦᑐᒥᒃ ᓈᓴᖅᑕᐅᔪᑦ ᐊᐅᓚᑕᐅᖃᑦᑕᕐᓂᖏᑦ ᕿᒥᕐᕈᔭᕆᐊᖃᓪᓚᕆᒃᑐᑎᒍᑦ 

ᖃᓄᐃᓕᐅᕐᓂᕐᒧᑦ.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᖃᑎᖃᖅᓯᒪᕗᑦ ᖃᐅᔨᓴᖅᑎᒻᒪᕇᑦ ᐊᒡᓚᕝᕕᖓᓂ ᐋᖅᑭᒃᓱᐃᓪᓗᑎᒃ 

ᐊᑐᕈᓐᓇᑦᑎᐊᖅᑐᓂᒃ ᓈᒻᒪᒃᑐᓂᒡᓗ ᓈᓴᐃᕙᓪᓕᐊᔾᔪᑎᒥᒃ ᓈᓴᖅᑕᐅᔪᓄᑦ  ᑕᒻᒪᖅᑕᖅᓯᒪᙱᑦᑎᐊᖁᓪᓗᒋᑦ ᑲᔪᓯᑦᑎᐊᕐᓗᑎᒡᓗ. 

 ᑐᕌᕈᑖ 580 

ᐃᖃᓗᐃᑦ, ᓄᓇᕗᑦ 

ᑎᑎᕋᖃᕐᕕᖓ 580 

ᐃᖃᓗᐃᑦ, ᓄᓇᕗᑦ  

X0C 0A0  

  P.O. Box 580 

ᐃᖃᓗᐃᑦ, ᓄᓇᕗᑦ 

X0C 0A0 

 

C.P. 580 

ᐃᖃᓗᐃᑦ, ᓄᓇᕗᑦ 

X0C 0A0 

 

ᖃᐅᔨᓴᖅᑎᒻᒪᕆᑦ ᐊᒡᓚᕝᕕᖓ ᐊᑐᓕᖁᔨᔾᔪᑎᒥᓂᒃ ᑐᓴᖅᑎᑦᑎᓚᐅᖅᐳᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᔨᒻᒪᕆᖏᓐᓄᑦ ᐊᒻᒪ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ; ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒫᓐᓇ ᐱᓕᕆᔪᑦ ᐊᑐᓕᖁᔨᔾᔪᑎᒥᒃ  ᐊᑐᓕᖅᑎᑦᑎᓪᓗᑎᒃ 

ᖃᐅᔨᓴᖅᑎᒻᒪᕆᑦ ᐊᒡᓚᕝᕕᖓᓂ ᐅᖃᐅᓯᐅᓚᐅᖅᑐᓂᑦ. ᖃᐅᔨᓴᖅᑎᒻᒪᕆᑦ ᐊᒡᓚᕝᕕᖓ ᕿᒥᕐᕈᓂᐊᖅᐳᑦ ᓈᓴᖅᑕᐅᓯᒪᔪᓂᒃ ᒪᕐᕉᖕᓂᒃ 

ᓄᓇᓕᖕᓂ ᑕᒪᑐᒪᓂ ᐊᕐᕌᒍᒥ ᖃᐅᔨᔪᒪᓪᓗᑎᒃ ᐊᑐᓕᖁᔾᔪᑎᑦ ᑲᔪᓯᑎᑕᐅᑦᑎᐊᓚᐅᕐᒪᖔᑕ ᐅᕝᕙᓘᓐᓃᑦ ᐱᐅᓯᒋᐊᕈᓐᓇᕐᒪᖔᑕ. 

ᖃᐅᔨᓴᕈᑕᐅᔪᑦ ᒪᓕᒃᖢᒋᑦ, ᐱᓕᕆᐊᖑᐃᓐᓇᖅᑐᓪᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᕙᓪᓕᐊᕗᑦ ᑐᕌᒐᖓᓂ 

ᐃᓕᓴᕆᔭᐅᓯᒪᙱᑦᑐᒥᑦ ᑕᒻᒪᖅᓯᒪᔪᖅᓯᐅᖅᑕᐅᔪᒥᒃ 2025-26−ᒥ.  

 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ  

ᐱᓕᕆᖃᑎᒌᓕᒃᑲᓐᓂᕈᒪᓪᓗᑎᒃ ᓄᓇᕗᑦ ᒐᕙᒪᖓᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒃᐳᑦ ᑐᑭᓯᓇᖅᓯᑎᑦᑎᒃᑲᓐᓂᕈᒪᓪᓗᑎᒃ 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᐊᖅᑭᒃᑕᐅᔪᒥᒃ ᐱᓕᕆᖃᑎᒋᒃᐸᓪᓕᐊᑎᑦᑎᔪᒥᒃ ᓄᓇᕗᑦ ᒐᕙᒪᒃᑯᓐᓂ ᑲᔪᓯᑎᑦᑎᓗᓂᓗ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖅᓱᕐᓂᖓᓂ ᑭᒃᑯᑐᐃᓐᓇᓄᑦ ᑯᐊᐳᕇᓴᐅᓪᓗᑎᒃ ᓄᓇᕗᑦ ᒐᕙᒪᖓᑕ ᐊᐅᓚᑦᑎᔾᔪᑕᐅᔪᑦ 

ᐋᖅᑭᒃᓯᒪᓂᖓᓂ.  

 

ᑐᑦᑕᕐᕕᐅᔪᑦ ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᑦ ᐊᕕᒃᑐᖅᓯᒪᔪᓂᓪᓗ ᑲᑐᔾᔨᖃᑎᒌᑦ ᑲᑎᒪᔨᕋᓛᖏᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑲᑎᖃᑎᖃᕐᓂᐊᖅᐳᑦ ᐊᓯᖏᓐᓂᒃ ᐅᑭᐅᖅᑕᖅᑐᒥ ᑯᐊᐳᕇᓴᒋᔭᐅᔪᓂᒃ ᐊᐅᓚᑦᑎᔨᒥᒡᓗ 

ᑭᒃᑯᑐᐃᓐᓇᓄᑦ ᑐᑦᑕᕐᕕᒋᔭᐅᔪᓄᑦ ᐃᓕᑦᑎᒃᑲᓐᓂᕈᒪᓪᓗᑎᒃ ᑕᒪᒃᑯᓂᖓ ᑲᑎᒪᔨᕋᓛᓂᒃ ᖃᓄᕐᓗ ᐃᓚᐅᔪᓐᓇᕐᒪᖔᑦ.   ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓚᒋᔭᐅᔪᒪᑦᑎᐊᕐᓂᐊᖅᑐᑦ ᐱᕙᓪᓕᐊᑎᑦᑎᔪᓂᑦ ᑐᑭᒧᐊᒍᑎᖏᓐᓂᑦ ᑲᑎᒪᔨᕋᓛᑦ ᖃᐃᖁᔭᐅᒃᐸᑕ.   

ᐊᐅᓚᑦᑎᑦᑎᐊᕈᓐᓇᕐᓂᖅ ᑐᑭᓯᓇᑦᑎᐊᕐᓂᕐᓗ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑐᔾᔨᖃᑎᒌᑦ ᑐᑭᓯᐅᒪᔪᑦ ᐱᒻᒪᕆᐅᓂᖓᓂᑦ 

ᑭᒃᑯᑐᐃᓐᓇᕐᓂᑦ ᐅᑉᐱᕆᔭᐅᔪᓐᓇᑦᑎᐊᕐᓗᓂ ᑐᙵᕕᖏᓐᓂᒃ ᒪᓕᑦᑎᐊᕐᓂᒃᑯᑦ ᐊᐅᓚᑦᑎᑦᑎᐊᕐᓗᑎᒃ ᑐᑭᓯᓇᑦᑎᐊᕐᓗᑎᒡᓗ.   

ᑖᓐᓇ ᐊᑐᖅᑕᐅᓪᓗᐊᑕᓚᐅᖅᐳᖅ ᑲᑐᔾᔨᖃᑎᒌᑦ ᐱᓕᕆᐊᕆᔭᖏᓐᓄᑦ ᖃᓄᐃᓕᐅᕈᑎᖓᓄᓪᓗ ᖃᕆᑕᐅᔭᒃᑯᑦ ᐱᕋᔭᒃᑕᐅᑎᓪᓗᒋᑦ 

ᔭᓄᐊᕆ 15, 2023−ᒥ.   ᑐᓴᐅᒪᑎᑦᑎᔾᔪᑎᓕᒫᑦ ᓈᒻᒪᖅᑯᑦᑎᓚᐅᖅᐳᑦ, ᓱᓕᓪᓗᑎᒃ, ᑕᒪᐃᓐᓂᒡᓗ ᑐᓴᖅᑎᑦᑎᓪᓗᑎᒃ ᑖᒃᑯᐊ 

ᑲᒻᐸᓂᒋᔭᐅᔪᑦ ᐱᓕᕆᐊᕆᔪᓐᓇᓚᐅᖅᑕᖓᓂᒃ, ᐊᑦᑕᕐᓇᖅᑐᒦᑎᑦᑎᑦᑕᐃᓕᓗᑎᒃ.   ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᖃᐅᔨᓴᕈᑎᑦᑎᐊᕙᖕᓂᒃ ᐊᑐᓚᐅᖅᐳᑦ ᓴᐳᔾᔭᐅᖁᓪᓗᒋᑦ ᑕᒪᕐᒥᒃ ᑮᓇᐅᔭᓕᕆᓂᕐᒧᑦ ᐃᓅᑉ ᒥᒃᓵᓄᓪᓗ ᖃᐅᔨᒋᐊᕈᑎᒃᓴᑦ 

ᑎᑎᕋᖅᓯᒪᔪᑦ.   ᑲᑐᔾᔨᖃᑎᒌᖑᔪᑦ ᓄᑖᙳᕆᐊᖅᑎᑦᑎᓚᐅᖅᐳᖅ ᑕᒪᐃᓐᓂᒃ ᐱᖃᖃᑕᐅᔪᓂᒃ ᐊᒻᒪᓗ ᑐᓴᖅᑕᐅᔭᕆᐊᓖᑦ 

ᑲᙳᓇᖅᑐᓪᓗ ᑲᒥᓯᓇᖓᓂ ᓄᓇᕗᒻᒥ ᓈᒻᒪᒃᓯᔭᕌᖓᑦ.  ᔫᓂ 2023−ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᑎᖅᑲᐅᓯᐊᓚᐅᖅᐳᑦ 

ᑐᓴᖅᑕᐅᔭᕆᐊᓖᑦ ᑲᙳᓇᖅᑐᓪᓗ ᑲᒥᓯᓇᒥᑦ ᐅᐱᒍᓱᒃᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᔨᖏᓐᓂᒃ 

'ᑲᒪᒋᔭᖃᑦᑎᐊᓛᖑᓂᖏᓐᓄᑦ ATIPPA ᐱᓕᕆᐊᒃᓴᖏᓐᓂᒃ'.   ᑮᓇᐅᔭᓕᕆᔨᒃᑯᑦ ᓇᓗᓇᐃᖅᓯᓚᐅᕆᕗᑦ ᐃᖅᑲᓇᐃᔭᖅᑎᑦ, 

ᓂᐅᕕᖅᑎᑦᑎᕙᒃᑐᑦ, ᐊᓯᖏᓪᓗ ᐊᑭᓕᕆᐊᓖᑦ ᐊᒻᒪ ᐊᑭᓕᖅᑕᐅᖏᓐᓇᕐᓂᖏᓐᓂᒃ.  

 

ᓵᑕᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᔨᑦ ᐅᓂᒃᑳᖓ  

ᐅᓂᒃᑳᓕᐅᕐᓂᖅ ᐱᔾᔪᑎᒋᓪᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᔾᔨᕈᓱᒃᑐᑦ ᑲᒪᒋᔭᕆᐊᖃᖅᑕᖏᓐᓂ ᐊᖑᒻᒪᑎᖁᓗᒋᑦ 

ᑕᒪᐃᓐᓂᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᕆᔭᕆᐊᓕᖏᓐᓂᒃ ᑲᒪᒋᔭᕆᐊᓕᖏᓐᓂᒡᓗ ᓇᓗᓇᐃᖅᓯᒪᔪᓂᑦ ᒪᓕᒐᕐᒥ, ᐊᒻᒪᓗᑦᑕᐅᖅ 

ᐅᓂᒃᑳᓕᐊᕆᒃᑲᓐᓂᕆᐊᓕᖕᓂᑦ ᑐᑭᒧᐊᒍᑎᖏᓐᓂᒡᓗ ᒥᓂᔅᑕᐅᑉ ᒐᕙᒪᒃᑯᓪᓘᓐᓃᑦ ᑎᓕᐅᕈᑎᒋᑐᐃᓐᓇᕆᐊᓕᖏᓐᓂᒃ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓯᕗᓪᓕᖅᐹᖅᓯᐅᑎᒥᓂᒃ ᒐᕙᒪᓕᕆᔨᒃᑯᓐᓄᑦ ᑐᓂᓯᓚᐅᖅᐳᑦ 2024-2026 ᐱᓕᕆᔾᔪᑎᒃᓴᓄᑦ 

ᐸᕐᓇᐅᑎᖓᓂ ᓄᕕᐱᕆ 2023−ᖑᑎᓪᓗᒍ.    

•   

• ᑮᓇᐅᔭᓕᕆᔨᒃᑯᑦ ᐱᓕᕆᕙᓪᓕᐊᕗᑦ ᑭᖑᓪᓕᖅᐹᖅᓯᐅᑎᒥᒃ CARPARLAR−ᑯᑦ ᐅᓂᒃᑳᖓᓂᒃ ᐊᒻᒪ ᐱᕕᒃᓴᕆᑎᑕᐅᔪᒥᒃ 

ᑐᓂᓯᓛᕈᒪᓪᓗᑎᒃ 2021-2022−ᒧᑦ ᐅᓂᒃᑳᒥᒃ; ᓄᕕᐱᕆᐅᑉ ᓄᙳᐊᓂ ᕿᓚᒥᐅᓛᒃᑯᑦ ᐊᑐᐃᓐᓇᐅᓕᓛᖅᑐᖅ.  

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓚᐅᖃᑦᑕᕐᓂᐊᖅᐳᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᑯᐊᐳᕇᓴᒃᑯᑦ 

ᑲᑎᒪᔨᕋᓛᖏᑦ ᑲᑎᒪᓕᖅᐸᑕ ᐋᖅᑭᓱᖅᑕᐅᕌᓂᒃᐸᑦ ᐱᓕᕆᐊᒃᓴᖏᓐᓂᒡᓗ ᐱᖃᓯᐅᔾᔭᐅᖕᒪᑕ ᕿᒥᕐᕈᔭᐅᓂᐊᖅᖢᑎᒡᓗ 

ᐊᔾᔨᒌᓕᖅᑎᑕᐅᓯᒪᔪᑦ ᑎᑎᕋᖅᓯᒪᕙᒌᖅᑐᑦ ᐱᓕᕆᐊᖏᓐᓂ ᐅᓂᒃᑳᓕᐅᕐᓂᕐᒧᑦ ᓴᖅᑭᑎᑕᐅᓚᐅᖅᐳᖅ.   

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑲᑎᑦᑎᓯᑲᐅᑎᒋᖃᑦᑕᕐᓂᐊᖅᐳᑦ ᑭᐅᔾᔪᑎᖏᓐᓂ ᑎᑎᖅᑲᓂᑦ ᓂᕆᐅᒋᔭᐅᔪᓄᑦ, 

ᐊᔪᕆᖅᓲᔾᔨᓯᒪᔪᓂᑦ, ᐊᒻᒪ ᒥᓂᔅᑕᓄᑦ ᑎᓕᓯᔾᔪᑕᐅᔪᑦ.   

• 2022-2023 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᓴᖅᑭᑕᐅᕝᕕᒃᓴᖃᓚᐅᖅᑐᖅ ᑲᑎᒪᔨᓄᑦ ᓄᕕᐱᕆ 2023−ᒥ ᑲᑎᒪᑎᓪᓗᒋᑦ.  

• ᐊᕐᕌᒍᒥ ᑎᓴᒪᐃᖅᓱᕐᓗᒍ ᐅᓂᒃᑳᓕᐅᖅᐸᒡᓗᓂ ᑮᓇᐅᔭᓕᕆᔨᒃᑯᓐᓄᑦ: ᑲᑎᒪᔨᓄᑦ ᐊᖏᖅᑕᐅᓯᒪᔪᑦ ᑮᓇᐅᔭᖅᑑᑎᒃᓴᓄᑦ 

ᐊᔾᔨᒌᙱᓐᓂᖏᓐᓄᑦ ᐅᓂᒃᑳᑦ ᑐᓂᔭᐅᖃᑦᑕᕈᓐᓇᖅᐳᑦ ᑕᖅᑭᑦ ᐱᖓᓱᑕᒫᑦ ᐱᔭᕆᐊᖃᕈᑎᒃ, ᑭᓯᐊᓂᓕ ᐊᑲᐅᓂᖅᓴᐅᕗᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ ᐅᓂᒃᑳᓕᐅᖃᑦᑕᕈᑎᒃ ᐊᕐᕌᒍᑕᒫᑦ.  ᐅᓂᒃᑳᓕᐅᒃᑲᓐᓂᕆᐊᓖᑦ ᐊᕐᕌᒍ 

ᑎᓴᒪᐃᖅᓱᕐᓗᒍ ᐊᑐᕐᓗᓂ ᒥᓂᔅᑕᐅᑉ ᑐᒡᓕᐊᑕ ᑐᑦᑕᕐᕕᖕᒥ ᑕᑎᒋᔭᐅᔪᓐᓇᕐᓂᕐᒧᑦ ᑲᑎᒪᔨᕋᓛᖏᓐᓂ (CAC) 

ᐅᓂᒃᑳᓕᐅᕐᓂᕐᒧᑦ ᑎᑎᕋᕐᕕᒃᓴᒥ ᑐᒃᓯᕋᖅᑕᒥ ᐃᓂᒃᓴᒥ ᐊᔪᕐᓇᕐᓂᐊᖅᐳᖅ ᑎᒥᐅᔪᒧᑦ ᐃᑲᔫᑎᒃᓴᓂᑦ 

ᐊᑐᐃᓐᓇᐅᔪᖃᑦᑎᐊᙱᓐᓂᖓᓄᑦ ᒫᓐᓇᐅᔪᖅ.  ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᖃᑎᖃᕐᓂᐊᖅᑐᑦ 

ᑮᓇᐅᔭᓕᕆᔨᒃᑯᓐᓂᑦ ᓴᖅᑭᑦᑎᓗᑎᒃ ᓈᒻᒪᒋᔭᐅᔪᓂᑦ ᐅᓪᓗᖏᓐᓂᑦ ᐅᓂᒃᑳᓕᐅᕆᐊᓕᖕᓄᑦ ᐃᖅᑲᐅᒪᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᖃᑦᑕᖏᒻᒪᑕ ᒐᕙᒪᒃᑯᓐᓂ ᐃᓚᒋᐊᕈᑎᖏᓐᓂᑦ (ᑮᓇᐅᔭᖃᖅᑎᑕᐅᔪᑦ ᐊᑭᓕᖅᑐᐃᔨᓄᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓂᑦ) ᐊᕐᕌᒍᑕᒫᓪᓗ ᐊᐅᓚᑦᑎᔪᓄᑦ ᑮᓇᐅᔭᖅᑑᑎᒃᓴᖏᑦ ᐊᔾᔨᒌᖏᓐᓂᖏᓐᓂᓪᓗ 

ᑲᒪᒋᔭᐅᖃᑦᑕᖅᑐᑦ ᑲᑎᒪᔨᓄᑦ. ᐊᒻᒪᓗᑦᑕᐅᖅ ᒫᓐᓇ ᐱᓕᕆᔾᔪᓯᖅᑕᖃᕐᒥᔪᖅ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑎᒍᑦ 

ᐊᖏᖅᑕᐅᓂᕐᒧᑦ ᐊᔾᔨᒌᖏᔾᔪᑎᖏᓐᓄᓪᓗ ᐅᓂᒃᑳᓄᑦ ᐊᑭᑐᔫᑎᓄᑦ ᑮᓇᐅᔭᓂᑦ ᐊᑐᖅᑐᒃᓴᓂᑦ ᐃᒻᒥᒃᑰᖅᑐᓂᓪᓗ 

ᐱᓕᕆᐊᓂᑦ. 

 

ᐃᓄᓕᒫᓄᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᓲᓂᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓱᓕ ᐱᓕᕆᖃᑎᖃᕐᓂᐊᖅᑐᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᓂᒃ ᐅᓂᒃᑳᓕᐅᖅᑎᓄᑦ 

ᐊᐅᓚᑦᑎᔨᓄᓪᓗ ᐊᑐᐃᓐᓇᕈᖅᑎᓪᓗᒋᑦ ᑎᑎᖅᑲᑦ ᑐᒃᓯᕋᐅᑕᐅᓯᒪᔪᓕᒫᑦ ᓄᓇᕗᑦ ᒐᕙᒪᒃᑯᑦ ᐱᓕᕆᐊᕇᓐᓇᖅᑕᖓᓐᓂᒃ 

ᖃᐅᔨᒪᔭᐅᖁᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᑮᓇᐅᔭᓕᕆᔾᔪᓯᖏᑦ ᓈᒻᒪᒡᓗᑎᒃ ᐊᑐᓕᖅᑎᑕᐅᕙᒡᓗᑎᒃ. ᐊᒻᒪ ᓱᓕ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᕆᔨᒃᑯᖏᑦ ᐊᑎᓕᐅᓲᖑᕗᑦ ᒪᓕᑦᑎᐊᕐᒪᖔᑕ ᑎᑎᖅᑲᒥᒃ ᑲᑎᒪᔩᑦ ᑲᑎᒪᓚᐅᙱᓐᓂᖏᓐᓂᒃ ᒥᓂᔅᑕᒧᑦ 

ᑐᓴᖅᑕᐅᔪᓐᓇᕐᓗᑎᒃ.    

 

ᓇᐃᓈᕐᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᐃᓚᖏᑦ ᑮᓇᐅᔭᑦ ᑲᔪᓯᑎᑕᐅᔪᓐᓇᖅᑐᑦ ᐊᒻᒪ ᐱᓕᕆᐊᒃᓴᑦ 

ᑎᑭᐅᑎᔭᐅᓯᒪᙱᒻᒪᑕ ᐃᓱᓕᕝᕕᒃᓴᖓᓄᑦ ᐃᖅᑲᓇᐃᔭᖅᑎᑭᒃᓴᓗᐊᒧᑦ ᐊᒻᒪ ᓯᕗᓪᓕᐅᑎᑕᐅᔪᒪᔪᒥᒃ ᐱᓕᕆᓪᓗᑎᒃ ᑕᒪᓐᓇ 

ᐋᖅᑭᒋᐊᖅᑕᐅᖁᓪᓗᒍ. ᑐᓴᖅᑎᑦᑐᒪᖕᒥᔭᕋ ᒥᓂᔅᑕᐅᑉ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᕆᔨᖏᑦ ᐃᖅᑲᓇᐃᔭᖅᑎᑭᒃᓴᖕᒪᑕ 

ᐊᒃᓱᕈᖅᖢᑎᒡᓗ ᒪᓕᒋᐊᒃᓴᖅ ᐅᓂᒃᑳᓕᐅᕆᐊᖃᕐᓂᖏᓐᓂᑦ, ᑕᐃᒪᐃᒻᒪᑦ, ᐅᓂᒃᑳᓕᐅᒃᑲᓐᓂᖁᔨᓃᑦ ᖃᐅᔨᓴᖅᑕᐅᔭᕆᐊᖃᕐᓂᐊᖅᑐᑦ 

ᐱᐊᓂᒃᑕᐅᓗᑎᒡᓗ ᓯᕗᓪᓕᐅᔾᔭᐅᓗᑎᒃ.      

 

ᖁᔭᓐᓇᒦᒃ ᐱᕕᖃᕈᓐᓇᕋᕕᑦ ᓇᓗᓇᐃᔭᐃᓂᕐᒥᑦ ᑯᐊᐳᕇᓴᒃᑯᑦ ᑎᑭᐅᑎᓯᒪᔭᖏᑦ ᐊᒃᓱᕈᓐᓇᖅᑐᓂᓪᓗ ᐊᕐᕌᒎᑉ ᐃᓗᐊᓂ, 

ᓇᓗᓇᐃᖅᓯᓗᑎᓪᓗ ᓱᓇᓂᑦ ᑯᐊᐳᕇᓴᒃᑯᑦ ᐱᓕᕇᓐᓇᓚᖓᒻᒪᖔᑕ. 

 1-866-710-4200 

 867-793-4225 

 www.qec.nu.ca 

 

 ᑐᕌᕈᑖ 580 

ᐃᖃᓗᐃᑦ, ᓄᓇᕗᑦ 

X0C 0A0 

 

ᑎᑎᕋᖃᕐᕕᖓ 580 

ᐃᖃᓗᐃᑦ, ᓄᓇᕗᑦ  

X0C 0A0  

  P.O. Box 580 

ᐃᖃᓗᐃᑦ, ᓄᓇᕗᑦ 

X0C 0A0 

 

C.P. 580 

ᐃᖃᓗᐃᑦ, ᓄᓇᕗᑦ 

X0C 0A0 

 

ᐅᕙᙶᖅᑐᖅ,  

 

 
 

ᑮᑦ ᐲᑕᓴᓐ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖓᑦ 

 

ᐱᖃᑕᐅᔪᑦ:  ᐱᐅᓪ ᓂᐹᑦ− ᐊᖓᔪᖅᑳᑦ ᐊᐅᓚᑦᑎᔨᒻᒪᕆᒡᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ  

 ᑖᓂᐅᓪ ᔭᖕ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ  


